
néier ze flegen an ze betreien, an dat alles, an
dene meeschte Fall owes spéit oder nuets, no
senger haarder Aarbecht um Feld oder am
Bauerebetrieb.

Wochen- a meéintlaang hat hien se eenzel
oder gruppeweis bei sech am Haus, oder bei
befrénnten a glaichgesénnten Noperen, z.B. bei
der Famill Conzemius, oder am Hanenhaff bei
der Famill Diederich-Kreins, oder bei anere
gudde Leit aus den Eislécker Nopeschdierfer.

Nuets, wann de Pierchen um Hanenhaff lues
un d’Hausdier geklappt an der «<heemlecher»
Cliéne rém ee bei sech hat, da sot d’Bomi, ou-
ni sech laang ze bedenken: «Bréng en némme
ran, op ee soll et nét aagon, mat Gottes Héllef
krei mer 0o deen nach mat erdurrich!»

Agrad su ha geduet hir Kanner Bebby, Sisy a
Jhampier. (Géif et haut och nach, an eisem
Wuelstandsland, souvill Guttheet &nnert de
Ménschen? — eng Fro wéi eng aner. . . )

Mee nét némmen am Eislék huet de Pierchen
seng Jonge gesicht énnerzebréngen, och bis
rof an d’Guttland huet hien si mam Velo begleet,
wann do uewen a brenzleche Momenter de Bue-
dem énnert de Féiss ze waarm gin as, bei Dag an
Nuecht, t'sief sonndes oder wéertes, Wanter
oder Summer, zu all Moment war hien op der
Bresch, wann et geheescht huet, engem gehetz-
te Létzebuerger e Schlupfwéckel ze besuergen.

Weéi dun awer d’Gestaporazzién émmer méi
heefeg, an d’Zeul vun den Deserteurén émmer
méi grouss gin as, du koum 1944 de Moment,
wou de Pierchen nét méi wousst wouhi mat de
Jongen. Du huet hien de Kontakt matengem him
gutt bekannte Passeur-Trio opgeholl, deen d’-
Grenziwwerging an d’Belsch organiséiert an
déi Létzebuerger Flichtlingen do bei grad sou
gudde Patrioten énnerbruecht huet.

A wéiden Initiator vun déser Passeuraktioun,
den Aloyse Kremer, Passeur a Maquisard vu Bi-
wisch bei Elwen, de Pech hat, selwer an der
Belsch verhaft an am Januar 45 andem beriich-
tegte Militarprisong «Fort Zinna» mat anere Lét-
zebuerger Zwangsrekrutéierten higeriicht ze

gin, du huet de Pierchen hien ersat, a vum Abré|

44 un huet de Passeur-Trio geheescht: Kremer
Ugen (dem Aloyse s&i Brudder vu Biwisch), Ker-
gen Pier vu Saassel an Mutsch Batty vun Aassel-
buer.

Dése Baitrétt war wuel d’Kreéinung vu senger
jorelaanger Héllefsaktivitéit, an hien huet an de-
ne laschte 6 Krichsméint méi wei eng Kéier ca.
15 bis 20 Létzebuerger Deserteuren, politesch
Flachtlingen an och sSouguer eng Kéier 3 ofge-
schossen amerikanesch Piloten an d’Belsch iw-
wergeschleist. Dat as all Kéiers geschitt owends
no 10 Auer:

Rendez-vous am Haus Kergen zu Saassel.
Dei ublech Filiere goung iwwer Elwen, Wilwer-
dangerstrooss, «Knierchen», Kircher Hecken,

Biwischerbésch, bis Limerlé, (Lammescher) an 3§
der Belsch, souguer bis Marche-en-Famenne, |
Han-sur-Lesse, evtl. «Maquis belge» oder «Ar-§
mee blanche». Nét dee gerengste Feler huet bei 1
déser Operatioun dierfe passéieren, zemol op
de Grenziwwegéng. Villméi huet alles misse ge-
schéien mat enger kalbliddeger Asaz- a Risiko- 1
bereetschaft, déi wiirklech eemoleg war an der
Geschicht vun de Létzebuerger Ennergrondo-

peratiounen.

Fir all dés heroésch Resistenzaktiounen war
de Pierchen a senger Bescheidenheet guer nét ]
op materiell oder medaillenaarteg Honoratiou- -
nen aus. Hien huet grousshéerzeg dorop ver- i
zicht. Zwar as him staatlechersaits de «Chevalier

vum Ordre du mérite» zougesprach gin, mee
hien huet no der Libératioun vill meéi Wiert ge-
luegt op d’Baibehale vun enger fréndschaftle-
cher Ambiance mat senge Schitzlingen — (an
dat sief de «fin mot» vun désem Artikel an der
Zéitschréft «Les Sacrifies» —): Eng Amicale vun
de «Verstoppte Jongen Saassel-Cingfontai-
nes», déi sech all Joer mat hire «Liewensretter»
op engem Conveniat am Eislék rémgesin, fir hin-
nen domat hire Merci an hire Respekt ausze-
drécken.

De Programm vum Conveniat as méi oder
weineg stereotyp:

10.30 Auer: Mass fir all liewend a verstuerwe
Liewesretter a Komeroden.

No enger Kranznidderleeong beim jeweilige
Monument: Reéceptioun an der betr. Gemeng
mat Usprooch vum Buergermeeschter an dem
Organisator vum Conveniat. No engem leckere
Méttegiessen: Gemittlecht Zesummesin mat
Austausch vun Erénnerongen (och tragi-komi-
schen) aus den daischtere Jore vum Verstoppt-
sin. Zentralfigur as beij all dése Conveniatén,
awer ganz diskret, émmer de Pierche vu Saas-
sel. Eng Haaptroll spillt awer och de Buerger-
meeschter vun der Gemeng Weéntger, Henri
Wenkin, selwer ee vum Pierche senge «Schiitz-
lingen», fervente Resistenzler a ganz sympati-
schen, landbekannte Buergermeeschter, deen
op kengem Saassel-Conveniat feelt.

Sou kléngt dann dés Gedenkfeier, déi all Jor
an engem aneren implizéierten Duerf vun der
«Verstoppter-Amicale» organiséiert gét, aus,
mat der Hoffnung, datt se nach meéiglechst (lei-
der sin der an dene puer laschte Jore schon en
etlech an d’Eiwegkeet beruff gin, &.a. 5 Mémbe-
re vum Hanenhaff: Diederich, Berscheid; Marcel
Schmit, Helzen) a mat dem Wonsch, datt de
Conveniat vun der Amicale sech all Joer kann
ofwéckelen an engem Geescht vun Dankbar-
keeta Besénnlechkeet, mee awer och vu Gesel-
legkeet, Frousénn an Zefriddenheet am roman-
tischen Eislék, an engem fraien a glécklechen
Létzebuerg.

O.P.

